Collectae

De Proprio Anni Ecclesiastici

Proprium Anni Ecclesiastici Collectas designatas includit; et Praefationes Proprias de quibus praecepta in paginis sequentibus dantur; et Psalmos designatos Lectionesque quae inveniuntur in tabulis in pagina 889 [Libri Precum Publicarum] sequentibusque.

Propria designata pro Dominica etiam adhibeantur in celebrationibus Eucharistiae per hebdomadem sequentem, nisi aliter pro Diebus Sanctis et Occasionibus Diversis ordinatur.

Proprium pro quaque Dominica post Pentecosten (nisi Dominica Sanctissimae Trinitatis) definitur a numero diei in Kalendario illius Dominicae. Itaque, in omni anno, Proprium pro Dominica post Dominicam Trinitatis (i.e. Dominica Secunda post Pentecosten) enumeratum Proprium est (a numero 3 usque ad numerum 8) cuius dies Kalendarii in illa Dominica cadit, vel eidem proxime, sive antea sive postea. Deinde Propria in ordine procedunt. E.g., si Dominica post Dominicam Trinitatis dies 26 Maii est, series a Proprio 3 incipitur (Propriis 1 & 2 adhibitis in diebus Hebdomadum Pentecostes Trinitatisque). Si Dominica post Dominicam Trinitatis dies 13 Iunii est, series a Proprio 6 incipitur (Propriis 1,2, & 3 omissis, et Propriis 4 & 5 adhibitis in diebus Hebdomadum Pentecostes Trinitatisque). Vide Tabulam in paginis 884-885 [Libri Precum Publicarum].

Collecta pro Dominica vel alio Festo adhibeatur pridie ad vesperas.

Praecepta de Commune Sanctorum et officiis pro Occasionibus Diversis in paginis 195, 199, 246 et 251 [Libri Precum Publicarum] dantur.

Collectae

Dominica prima Adventus
Da nobis, quaesumus, Omnipotens Deus, ut abiectis operibus tenebrarum, induamur arma lucis in hac mortali vita, in qua Iesus Christus Filius tuus cum magna humilitate ad nos visitandos advenit, ut in extremo die, quo rediturus est cum gloria Maiestatis suae ad iudicandos vivos et mortuos, resurgamus ad vitam immortalem; per Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Adventu
Dominica secunda Adventus
Misericors Deus, qui nuntios tuos prophetas legavisti ad praedicandam paenitentiam, et ad parandum viam nostrae saluti: Da nobis gratiam ut monitiones eorum audiamus, et peccata nostra relinquamus, ut adventum Iesu Christi Redemptoris nostri cum gaudio salutemus; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Adventu
Dominica tertia Adventus
Excita, quaesumus, Domine, potentiam tuam et veni, et magna nobis virtute succurre, ut per auxilium gratiae tuae, quod nostra peccata praepediunt, indulgentia tuae miserationis acceleret; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Adventu
Feria quarta ac sexta et Sabbato huius hebdomadae dies Quattuor Temporum Adventus sunt.
Dominica quarta Adventus
Conscientias nostras, quaesumus Domine, visitando purifica, ut veniens Iesus Christus Filius tuus Dominus noster, paratum sibi in nobis inveniat mansionem, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Adventu
In Nativitate Domini
Die 25 Decembris
Deus, qui nos redemptionis nostrae annua exspectatione laetificas: praesta; ut Unigenitum tuum, quem Redemptorem laeti suscipimus, venientem quoque Iudicem securi videamus, Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel
Deus, qui hanc sacratissimam noctem veri Luminis fecisti illustratione clarescere: da, quaesumus; ut, cuius Lucis mysteria in terra cognovimus, eius quoque gaudiis in caelo perfruamur; qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel
Omnipotens Deus, qui unigenitum Filium tuum nobis dedisti, ut nostram naturam assumeret, hodiernaque die de pura virgine nasceretur, praesta quaesumus, ut nos regenerati, filiique tui per adoptionem et gratiam facti, tuo Sancto Spiritu quotidie renovemur; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
Prior collecta, cum qualibet congerie Lectionum Propriarum in Festo Nativitatis, adhibetur ad aliquas ferias inter diem Sanctorum Innocentium et Dominicam post festum Nativitatis.
Dominica post festum Nativitatis
Haec Dominica antecedit tres Dies Sanctos post festum Nativitatis. Si requiritur, celebratio unius, duorum, vel trium eorundem prorogatur unum diem.
Da nobis, quaesumus, omnipotens Deus: ut, qui nova incarnati Verbi tui luce perfundimur; hoc in nostro resplendeat opere, quod per fidem fulget in mente; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
In festo Sancti Nominis

Die 1 Ianuarii
Aeterne Pater, qui Filio tuo incarnato sanctum nomen Iesum dedisti signum esse salutis nostrae: Infunde, quaesumus, in omne cor caritatem illius qui mundi Salvator est, Domini nostri Iesu Christi; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
Dominica secunda post festum Nativitatis
Deus, qui humanae substantiae dignitatem mirabiliter condidisti, et mirabilius reformasti: Da nobis eius divinitatis esse consortes, qui humanitatis nostrae fieri dignatus est particeps, Iesus Christus, Filius tuus, Dominus noster; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
In Epiphania Domini
Die 6 Ianuarii
Deus, qui unigenitum tuum gentibus stella duce revelasti, concede propitius, ut qui te iam ex fide cognovimus, tua gloriosa Deitate post hanc vitam perfruamur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania
Prior Collecta, cum Psalmo et Lectionibus de Epiphania, vel cum eis Dominicae secundae post festum Nativitatis assignatis, adhibetur ad ferias inter Epiphaniam et Dominicam sequentem. Prefatio de Epiphania.
Dominica prima post Epiphaniam
Pater caelestis, qui Iesum, in Iordane flumine baptizatum, Spiritu Sancto super eum descendente, dilectum Filium tuum sollemniter declarasti: Concede ut omnes in Nomine eius baptizati observent pactionem quam eidem fecerunt et fortiter confiteantur eum Dominum ac Salvatorem; qui tecum vivit et regnat, in unitate eiusdem Spiritus Sancti, Deus, in gloria sempiterna. Amen.
Praefatio de Epiphania
Dominica secunda post Epiphaniam
Omnipotens Deus, cuius Filius Salvator noster Iesus Christus lux mundi est: Concede ut plebs tua illuminata per Verbum tuum et Sacramenta cum splendore gloriae Christi eluceat, ut ille ad fines terrarum cognoscatur, adoretur et audiatur; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania, vel Praefatio Dominicae
Dominica tertia post Epiphaniam
Da nobis gratiam, Domine, ad libenter sequendam vocationem Salvatoris nostri Iesu Christi, et omnibus hominibus Evangelium salutis eius pronuntiandum, ut nos cum toto mundo gloriam mirabilium operum eius percipiamus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania, vel Praefatio Dominicae
Dominica quarta post Epiphaniam
Omnipotens sempiterne Deus, qui caelestia simul et terrestria moderaris, supplicationes nostras clementer exaudi, et pacem tuam nostris concede temporibus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania, vel Praefatio Dominicae
Dominica quinta post Epiphaniam
Deus, libera nos a captivitate peccatorum nostrorum, et da nobis, quaesumus, libertatem illius vitae abundantis, quam nobis revelasti in Filio tuo Iesu Christo; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania, vel Praefatio Dominicae
Dominica sexta post Epiphaniam
Deus, in te sperantium fortitudo, adesto propitius invocationibus nostris, et quia nihil sine te potest mortalis infirmatas, praesta auxilium gratiae tuae, ut in exsequendis mandatis tuis et voluntate tibi et actione placeamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania, vel Praefatio Dominicae
Dominica septima post Epiphaniam
Deus, qui nos docuisti, quod omnia opera nostra sine caritate nihil sint, da nobis Spiritum tuum sanctum, qui diffundat in cordibus nostris excellens donum caritatis, verum vinculum pacis et omnium virtutum, et sine qua omnis vivens coram te est mortuus; hoc largire propter Dominum nostrum Iesum Christum unicum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania, vel Praefatio Dominicae
Dominica octava post Epiphaniam
Clementissime Pater, qui vis ut pro omnibus gratias agamus, et solum amissionem tui formidemus, et in te qui nos amas omnem sollicitudinem nostram proiiciamus: A nobis arce metus infideles et anxietates profanas, et concede ut nullae nubes huius vitae mortalis a nobis occultent lucem illius caritatis quae aeterna est, quamque nobis ostendis in Filio tuo Iesu Christo Domino nostro; qui tecum vivit et regnat, in unitate Spiritus Sancti, Deus, per omnia saecula saeculorum. Amen.
Praefatio de Epiphania, vel Praefatio Dominicae
Dominica ultima post Epiphaniam
Hoc Proprium semper adhibetur in Dominca ante Feriam Quarta Cinerum.
Deus, qui ante passionem unigeniti Filii tui, in sancto monte, gloriam eius revelasti: Concede nobis ut per fidem conspicentes lucem faciei eius, ad crucem nostram tollendam roboremur, et mutemur in imaginem eius ab gloria ad gloriam; per eundem Dominum nostrum Iesum Christum, qui tecum vivit et regnat in unitate Spiritus Sancti Deus, per omnia saecula saeculorum. Amen.
Praefatio de Epiphania
Feria Quarta Cinerum

Liturgia Propria ad hanc diem in pagina 264 Libri Precum Publicarum datur.
Omnipotens aeterne Deus, qui nihil odisti eorum quae fecisti, et dimittis peccata omnibus paenitentibus: crea in nobis cor novum et contritum, ut digne peccata nostra defleamus, et agnoscamus iniquitates nostras, et a te Deo omnis misericordiae perfectam peccatorum remissionem consequamur; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Quadragesima
Haec collecta, cum Psalmo et Lectionibus congruentibus, etiam adhibetur ad ferias sequentes, nisi aliter assignatur.
Dominica prima in Quadragesima
Omnipotens Deus, cuius beatus Filius a Spiritu eductus est ut a Satana temptaretur: Intende in adiutorium famulorum tuorum qui illecebris multis oppugnantur; et, sicut complures infirmitates eorum cognovisti, ita quisque te potentem ad liberandum inveniat; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Quadragesima
Feria quarta ac sexta et Sabbato huius hebdomadae dies Quattuor Temporum Quadragesimae sunt.
Dominica secunda in Quadragesima
Deus, cuius gloria est semper misericors esse: Da gratiam omnibus qui erraverunt a viis tuis et eos cum cordibus paenitentibus ac stabili fide reduc ad comprehendam et immutabilem veritatem Verbi tui, Iesu Christi Filii tui tenendam; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Quadragesima
Dominica tertia in Quadragesima
Deus, qui conspicis omni nos virtute destitui, interius exteriusque custodi, ut ab omnibus adversitatibus muniamur in corpore, et a pravis cogitationibus mundemur in mente; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Quadragesima
Dominica quarta in Quadragesima
Clementissime Pater, cuius sacrosanctus Filius Iesus Christus descendit de caelis panis verus esse qui vitam mundo donat: Da nobis perpetuo hunc panem ut habitet in nobis et nos in eo; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Quadragesima
Dominica quinta in Quadragesima
Omnipotens Deus, cuius solius est indomitas peccatorum voluntates gubernare, da populo tuo id amare quod praecipis, id desiderare quod promittis, ut inter mundanas varietates ibi nostra fixa sint corda, ubi vera sunt gaudia; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Quadragesima
Dominica de Passione: Dominica in Palmis
Liturgia Propria ad hanc diem in pagina 270 Libri Precum Publicarum datur.
Omnipotens sempiterne Deus, qui humano generi ad imitandum humilitatis exemplum, Filium tuum Salvatorem nostrum carnem assumere, et crucem subire fecisti, concede propitius, ut et patientiae ipsius habere documenta, et resurrectionis consortia mereamur; per eundem Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Sancta Cruce
Feria secunda Maioris Hebdomadae
Omnipotens Deus, cuius dilectissimus Filius in gaudium non ascendit sed primum passus est, et in gloriam ante non introiit quam primum crucifixus est: Concede propitius ut nos, ambulantes in via crucis, eam vere inveniamus viam  vitae et pacis; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Sancta Cruce
Feria tertia Maioris Hebdomadae
Deus, qui passione beati Filii tui instrumentum probosae mortis nobis fecisti viam vitae: Concede ut ita in cruce Christi gloriemur ut ignominiam et detrimentum libenter patiamur pro Filio tuo Iesu Christo Salvatore nostro; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Sancta Cruce
Feria quarta Maioris Hebdomadae
Domine Deus, cuius beatus Filius Salvator noster dorsum suum ad percussoribus dedit et faciem suam ab ignominia non abdidit: Da nobis gratiam ut dolores praesentes libenter accipiamus, habentes fidem plenam gloriae quae revelabitur; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Sancta Cruce
Feria quinta in Cena Domini
Liturgia Propria ad hanc diem in pagina 274 Libri Precum Publicarum datur.
Omnipotens Pater, cuius dilectus Filius, in nocte ante passionem, Sacramentum sui Corporis et Sanguinis instituit: Concede propitius ut idem grate accipiamus in memoriam eius qui in his sacrosanctis mysteriis pignus aeterne vitae nobis donat; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Sancta Cruce
Feria Sexta in Parasceve
Liturgia Propria ad hanc diem in pagina 276 Libri Precum Publicarum datur.
Omnipotens Deus, familiam tuam quaesumus benigne respice, pro qua Dominus noster Iesus Christus non dubitavit tradi manibus nocentium, et crucis subire tormentum; qui tecum vivit et regnat cum Sancto Spiritu, in saecula saeculorum. Amen.
Sancto Sabbato
Liturgia Propria ad hanc diem in pagina 283 Libri Precum Publicarum datur.
Deus, Creator caeli et terrae: Concede ut sicut corpus crucifixum dilectissimi Filii tui in sepulchrum positus est, ita cum eo adventum tertiae diei exspectemus, et ad novitatem vitae resurgamus; per eundem Dominum nostrum Iesum Christum, qui tecum vivit et regnat, in unitate Spiritus Sancti, Deus, per omnia saecula saeculorum. Amen.
Die Paschae

Liturgia Vigiliae Paschalis in pagina 285 Libri Precum Publicarum datur.
Deus, qui pro nostra redemptione unigenitum Filium tuum crucis patibulum subire voluisti, et per gloriosam eius resurrectionem nos a potentia inimici liberasti: Praesta ut quotidie sic peccato moriamur, ut possimus in aeternum cum eo vivere, et perfrui gloria resurrectionis ipsius; per eundem Dominum nostrum Iesum Christum Filum tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel
Deus, qui hanc sacratissimam noctem gloria Dominicae Resurrectionis illustras: Excita in Ecclesia tua adoptionis spiritum, quem in Baptismate nobis dedisti; ut corpore et mente renovati, puram tibi exhibeamus servitutem; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel
Deus, qui per unigenitum tuum aeternitatis nobis aditum, devicta morte, reserasti: Da nobis, quaesumus, ut qui resurrectionis sollemnia colimus, per innovatione tui Spiritus a morte animae resurgamus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Feria secunda post Pascha
Concede, quaesumus, omnipotens Deus, ut, qui festa Paschalia venerando egimus, per haec contingere ad gaudia aeterna mereamur; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Feria tertia post Pascha
Deus, qui per gloriosam resurrectionem Filii tui Iesu Christi mortem destruxisti et vitam ac immortalitatem exhibeas: Concede ut nos, qui cum eo resurrecti sumus, coram eodem maneamus et in spe gloriae sempiternae gaudeamus; per eundem Dominum nostrum Iesum Christum, qui tecum vivit et regnat, in unitate Spiritus Sancti, Deus, per omnia saecula saeculorum. Amen.
Praefatio de Pascha
Feria quarta post Pascha
Deus, cuius sacrosanctus Filius se ad discipulos suos in fractione panis revelavit: Oculos nostros, quaesumus, aperi ut in universo redemptionis opere ipsius eum percipiamus; per eundem Dominum nostrum Iesum Christum, Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Feria quinta post Pascha
Omnipotens sempiterne Deus, qui Paschale sacramentum in reconciliationis humanae foedere contulisti: da mentibus nostris; ut, quod professione celebramus, imitemur effectu; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Feria sexta post Pascha
Omnipotens Pater, qui dedisti Filium tuum, ut pro peccatis nostris moreretur, et pro iustitia nostra resurgeret, praesta, ut abiecto fermento malitiae et nequitiae, in puritate fidei et vitae tibi perpetuo serviamus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Sabbato post Pascha
Pater caelestis, tibi gratias agimus quia a regno peccati ac mortis nos liberasti et in regnum Filii tui induxisti; et te rogamus ut sicut per mortem suam nos vivificavit, ita per caritatem suam ad gaudia aeterna nos sublevet; per eundem Dominum nostrum Iesum Christum, qui tecum vivit et regnat, in unitate Spiritus Sancti, Deus, per omnia saecula saeculorum. Amen.
Praefatio de Pascha
Dominica secunda Paschae
Omnipotens sempiterne Deus, qui Paschale sacramentum in reconciliationis humanae foedere contulisti: da mentibus nostris; ut, quod professione celebramus, imitemur effectu; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Dominica tertia Paschae
Deus, cuius sacrosanctus Filius se ad discipulos suos in fractione panis revelavit: Oculos nostros, quaesumus, aperi ut eum in omnibus operibus eiusdem redemptionis percipiamus; per eundem Dominum nostrum Iesum Christum, Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Dominica quarta Paschae
Deus, cuius Filius Iesus pastor bonus plebis tuae est: Concede ut, quando vocem eius audiamus, qui nos quemque nomine vocat eum cognoscamus, et quo ducit  sequamur; per eundem Dominum nostrum Iesum Christum, Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Dominica quinta Paschae
Omnipotens Deus, cuius vera cognitio vita aeterna est, fac nos credere Filium tuum Dominum nostrum Iesum Christum esse viam, et veritatem, et vitam, ut constanter illum sequamur per viam ad vitam aeternam; per eundem Dominum nostrum Iesum Christum, Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Dominica sexta Paschae
Deus, qui diligentibus te bona quae exsuperant humanum sensum praeparasti, infunde cordibus nostris tui amoris affectum, ut te in omnibus et super omnia diligentes, promissiones tuas, quae omne desiderium superant, consequamur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Pascha
Feria secunda et tertia et quarta huius hebdomadae Dies Rogationum sunt.
Die Ascensionis Domini
Adesto, Domine, supplicationibus nostris, ut sicut humani generis salvatorem consedere tecum in tua maiestate confidimus, ita usque ad consummationem saeculi manere nobiscum, quemadmodum es pollicitus, sentiamus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel
Concede, quaesumus, omnipotens Deus, ut qui unigenitum tuum, Dominum nostrum Iesum Christum, ad caelos ascendisse credimus, ipsi quoque corde et mente illuc ascendamus, et cum illo perpetuo habitemus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Ascensione
Priores Collectae, cum Psalmo proprio et Lectiones in die Ascensionis, adhibentur ad ferias sequentes, nisi aliter assignatur.
Dominica post Ascensionem
Deus Rex gloriae, qui unicum Filium tuum unigenitum Iesum Christum triumphatorem in caeleste tuum regnum exaltasti: Ne derelinquas nos orphanos, sed mitte nobis Spiritum Sanctum tuum, qui nos consoletur, et  eo nos evehat quo Dominus et Salvator noster Iesus Christus praecessit, qui tecum vivit et regnat in unitate eiusdem Spiritus Sancti, Deus, per omnia saecula saeculorum. Amen.
Praefatio de Ascensione
Dominica Pentecostes
Deus, qui sacramento festivitatis hodiernae universam Ecclesiam tuam in omni gente et natione sanctificas, in totam mundi latitudinem Spiritus tui sancti dona defunde, ut quod inter ipsa Evangelicae praedicationis exordia operata est divina dignatio nunc quoque per credentium corda defunde; per Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel
Deus, qui hoc tempore corda fidelium Sancti Spiritus illustratione docuisti: Da nobis in eodem Spiritu de omnibus recta sapere, et de eius semper sancta consolatione gaudere; per merita Salvatoris nostri Iesu Christi, qui tecum vivit et regnat in unitate eiusdem Spiritus Sancti Deus, per omnia saecula saeculorum. Amen.
Praefatio in die Pentecostes
In feriis sequentibus, Proprium enumeratum adhibetur quod congruit proxime ad tempus Pentecostes in illo anno. Vide paginam 158 [Libri Precum Publicarum].

Feria quarta ac sexta et Sabbato huius hebdomadae dies Quattuor Temporum Pentecostes sunt.
Dominica Sanctissimae Trinitatis
Omnipotens sempiterne Deus, qui gratia tua dedisti nobis famulis tuis in confessione verae fidei aeternae Trinitatis gloriam agnoscere, et in potentia Divinae Maiestatis adorare unitatem, quaesumus, ut eiusdem fidei firmitate ab omnibus semper muniamur adversis; qui vivis et regnas Deus, per omnia saecula saeculorum. Amen.
Praefatio in festo Trinitatis
In feriis sequentibus, Proprium enumeratum adhibetur quod congruit proxime ad tempus Dominicae Sanctissimae Trinitatis in illo anno.
Tempus post Pentecosten
Praecepta ad usum Propriorum sequentium in pagina 158 [Libri Precum Publicarum] dantur.
De Proprio I     In Hebdomada Dominicae proximae 11 Maii
Memento, Domine, quod es operatus in nobis, et non quid mereamur; et quia nos vocasti in servitutem tuam, fac nos dignos vocationis nostrae; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Nulla Propria Praefatio adhibetur.

De Proprio II     In Hebdomada Dominicae proximae 18 Maii
Omnipotens et misericors Deus, universa nobis adversantia propitiatus exclude, ut mente et corpore pariter expediti, quae tua sunt liberis mentibus exsequamur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Nulla Propria Praefatio adhibetur.

De Proprio III     Dominica proxima 25 Maii
Da nobis quaesumus, ut et mundi cursus pacifice nobis tuo ordine dirigatur, et Ecclesia tua tranquilla devotione laetetur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio IV      Dominica proxima 1 Iunii
Deus, cuius providentia in caelestium et terrestrium dispositione non fallitur, te supplices exoramus, ut noxia cuncta submoveas, et omnia nobis profutura concedas; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio V      Dominica proxima 8 Iunii
Deus, a quo bona cuncta procedunt, largire supplicibus tuis, ut cogitemus te inspirante, quae recta sunt, et te gubernante, eadem faciamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio VI     Dominica proxima 15 Iunii
Familiam tuam, quaesumus, Domine, continua pietate custodi, ut adiutorio gratiae tuae veritatem tuam fortiter pronuntiemus, et iustitiam tuam clementer administremus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio VII     Dominica proxima 22 Iunii
Sancti nominis tui, Domine, timorem pariter et amorem fac nos habere perpetuum, quia nunquam tua gubernatione destituis, quos semel in soliditate tuae dilectionis instituis; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio VIII     Dominica proxima 29 Iunii
Omnipotens Deus, qui Ecclesiam super fundamentum prophetarum et apostolorum in ipso summo angulari lapide Christo Iesu aedificasti: Da nobis ita per eorum doctrinam in unitate spiritus coniungi, ut sanctum templum acceptum tibi efficiamur; per eundem Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio IX     Dominica proxima 6 Iulii
Deus, qui Ecclesiam tuam in dilectione tuae divinitatis et proximi cuncta servare caelestia mandata docuisti: Da nobis spiritum pacis et gratiae, ut universa familia tua et toto tibi sit corde devota, et pura sibi voluntate concordet; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio X     Dominica proxima 13 Iulii
Vota, quaesumus, Domine, supplicantis populi caelesti pietate prosequere, ut et ea quae agenda sunt, videant, et ad implenda quae viderint, tua gratia ac virtute convalescant; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XI     Dominica proxima 20 Iulii
Omnipotens Deus, fons omnis sapientiae, qui non solum quibus rebus opus nobis sit, antequam quicquam petimus, noveris, sed etiam nostram in petendo ignorantiam vides: rogamus tuam clementiam, ut miserearis nostrarum infirmitatum; et quae vel propter indignitatem nostram non audemus, vel propter coecitatem nostram non possumus, tu ea nobis largiri digneris; per merita Filii tui Domini nostri Iesu Christi, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XII     Dominica proxima 27 Iulii
Protector omnium in te sperantium Deus, sine quo nihil est sanctum, nihil validum, multiplica super nos misericordiam tuam, ut te rectore, te duce, sic transeamus per bona temporalia, ut non amittamus aeterna; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XIII     Dominica proxima 3 Augusti
Ecclesiam tuam, Domine, miseratio continuata mundet et muniat; et quia sine te non potest salva consistere, tuae semper bonitatis auxilio gubernetur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XIV     Dominica proxima 10 Augusti
Largire nobis, quaesumus Domine, semper spiritum cogitandi quae recta sunt, pariter et agendi, ut qui sine te esse non possumus, secundum te vivere valeamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XV     Dominica proxima 17 Augusti
Omnipotens Deus, qui dedisti nobis Filium tuum unicum, ut esset nobis et sacrificium pro peccato, et exemplar pietatis: Da nobis ut gratis mentibus hoc inestimabile beneficium eius semper agnoscamus, et beata vestigia vitae ipsius sanctissimae quotidie sequi studeamus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XVI     Dominica proxima 24 Augusti
Da, quaesumus, Ecclesiae tuae, misericors Deus: ut Sancto Spiritu congregata, virtutem tuam inter omnes gentes manifestet ad gloriam Nominis tui; per Dominum nostrum Iesum Christum Filium tuum, qui tecum vivit et regnat in unitate eiusdem Spiritus Sancti, Deus, per omnia saecula saeculorum. Amen.
Praefatio Dominicae
De Proprio XVII     Dominica proxima 31 Augusti
Deus virtutum, cuius est omne quod est optimum, insere pectoribus nostris amorem tui nominis, et praesta in nobis verae religionis augmentum, ut quae sunt bona nutrias, ac pietatis studio quae sunt nutrita custodias; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XVIII     Dominica proxima 7 Septembris
Da nobis, Domine, quaesumus, in te tota mente confidere; quoniam sicut superbis in sua virtute praesumentibus semper obsistis, ita non deseris in tua misericordia gloriantes; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XIX     Dominica proxima 14 Septembris
Dirigat corda nostra, quaesumus, Domine, Sancti tui Spiritus operatio: quia tibi sine te placere non possumus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XX     Dominica proxima 21 Septembris
Da nobis, Domine, non terrena sapere, sed amare caelestia, et inter praetereuntia constitutos iam nunc inherere mansuris; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XXI     Dominica proxima 27 Septembris
Deus, qui omnipotentiam tuam parcendo maxime et miserando manifestas, multiplica super nos misericordiam tuam, ut ad tua promissa currentes caelestium bonorum facias esse participes; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XXII     Dominica proxima 5 Octobris
Omnipotens sempiterne Deus, qui promptior es semper in audiendo quam nos in orando, et abundantia pietatis tuae et merita supplicum excedis et vota, effunde super nos misericordiam tuam, ut dimittas quae conscientia metuit, et adiicias quod oratio non praesumit; nisi per merita Mediatoris nostri Filii tui Iesu Christi Domini nostri, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XXIII     Dominica proxima 12 Octobris
Tua nos, Domine, quaesumus, gratia semper praeveniat et sequatur, ac bonis operibus praestet esse intentos; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XXIV     Dominica proxima 19 Octobris
Omnipotens sempiterne Deus, qui gloriam tuam omnibus in Christo gentibus revelasti: custodi opera misericordiae tuae; ut Ecclesia tua toto orbe diffusa, stabili fide in confessione tui nominis perseveret; per eundem Dominum nostrum Iesum Christum Filium tuum, qui tecum vivit et regnat in unitate Spiritus sancti, Deus, per omnia saecula saeculorum. Amen.
Praefatio Dominicae
De Proprio XXV     Dominica proxima 26 Octobris
Omnipotens sempiterne Deus, da nobis fidei, spei et caritatis incrementum: et ut mereamur assequi quod promittis, fac nos amare quod praecipis; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XXVI     Dominica proxima 2 Novembris
Omnipotens et misericors Deus, a cuius beneficentia proficiscitur ut tibi a fidelibus tuis digne et laudabiliter serviatur, tribue quaesumus nobis, ut ad promissiones tuas sine offensione curramus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XXVII     Dominica proxima 9 Novembris
Deus, cuius benedictus Filius in hoc apparuit ut dissolveret opera diaboli, et nos filios Dei vitaeque aeternae heredes efficeret: Da, quaesumus, ut hanc spem habentes, nosmetipsos sicut et ille sanctus est sanctificemus; quatenus, cum in potestate magna et maiestate iterum apparuerit, similes ei efficiamur in aeterno gloriae eius regno; ubi tecum, Pater, et tecum, Spiritus Sancte, vivit et regnat Deus, per omnia saecula saeculorum. Amen. 

Praefatio Dominicae
De Proprio XXVIII     Dominica proxima 16 Novembris
Benedicte Domine, qui effecisti ut tota Sacra Scriptura ad nostram doctrinam scriberetur: Da nobis, ita eam audire, legere, meditari, discere, et intus animo suscipere, ut per patientiam et consolationem Verbi sancti tui amplectamur et usque retineamus spem illam beatam aeternae vitae, quam dedisti nobis in Salvatore nostro Iesu Christo, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae
De Proprio XXIX     Dominica proxima 23 Novembris
Omnipotens sempiterne Deus, qui in dilecto Filio tuo, universorum Rege, omnia instaurare voluisti: Concede propitius, ut cunctae familiae Gentium, peccati vulnere disgregatae, eius suavissimo subdantur imperio; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio Dominicae, vel Praefatio de Baptismo
Dies Sancti
Die Sancti Andreae

30 Novembris
Omnipotens Deus, qui tantam gratiam apostolo tuo Andreae dedisti ut vocationi Filii tui Iesu Christi libenter oboediverit, et secum fratrem suum tulerit: Da nobis gratiam, qui per Verbum tuum vocamur, ut Dominum sine mora sequamur, et proximos nostros in praesentiam benignam eius ducamus; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
Die Sancti Thomae

21 Decembris
Omnipotens aeterne Deus, qui pro confirmatione fidei nostrae beatum Thomam Apostolum de resurrectione Filii tui dubitantem confirmasti: Concede nobis, ut vere et sine ulla dubitantione credamus in Filium tuum Dominum nostrum Iesum Christum, et ut fides nostra coram te nunquam mereatur reprehensionem; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
Die Sancti Stephani
26 Decembris
Da nobis, Domine, quaesumus, ut exemplo Sancti Stephani discamus inimicos diligere, qui pro persecutoribus suis precatus est; per Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
Die Sancti Ioannis

27 Decembris
Ecclesiam tuam, quaesumus, Domine, benignus illustra, ut beati Ioannis Apostoli tui et Evangelistae illuminata doctrinis, ita in veritatis tuae lumine ambulet, ut ad vitae sempiternae lucem tandem perveniat;  per Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
Die Sanctorum Innocentium

28 Decembris
Deus, caedem sanctorum innocentium in Bethlehem per mandatum Herodis Regis hodie recordamur. Accipe, quaesumus, in bracchia misericordiae tuae omnes victimas innocentes, et per magnam potentiam tuam proposita tyrannorum malorum subverte, et stabili regnum tuum iustitiae, caritatis, pacisque; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
In Confessione Sancti Petri
Die 18 Ianuarii
Omnipotens Pater, qui inspirasti Simonem Petrum, primum inter discipulos, ut Iesum confiteretur Christum ac Filium Dei viventis: Conserva Ecclesiam tuam super petrum huius fidei, ut in unitate ac pace unam veritatem pronuntiemus et unum Dominum sequamur Iesum Christum; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
In Conversione Sancti Pauli

Die 25 Ianuarii
Deus, qui universum mundum per beati Pauli Apostoli praedicationem Evangelica luce illustrasti: Da nobis quaesumus, ut propter eius admirabilem Conversionem quam recolimus, doctrinae eius sanctae oboediendo, tibi gratias referamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis

In Praesentatione Domini Nostri Iesu Christi in Templo 
Die 2 Februarii
Omnipotens Deus, maiestatem tuam supplices exoramus, ut sicut unigenitus Filius tuus cum carnis nostrae substantia hodie in templo est praesentatus, ita nos facias purgatis mentibus tibi praesentari, et vitam obtinere aeternam; ab eodem Iesu Christo Domino nostro, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Epiphania

Die Sancti Matthiae

24 Februarii
Omnipotens Deus, qui in locum Iudae traditoris elegisti fidelem servum tuum Matthiam, ut esset unus ex numero duodecim Apostolorum: Da ecclesiae tuae ut a pseudoapostolis libera, a veris pastoribus regatur et gubernetur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
Die Sancti Iosephi

19 Martii
Deus qui, ex genere Davidi famuli tui, Iosephum produxit ut tutor esset Filii tui incarnati, et maritus virginis matris eius: Da nobis gratiam ut eius probitatem vitae et oboedientiam praeceptis tuis imitemur; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania
In Annunciatione Beatae Mariae Virginis
Die 25 Martii
Gratiam tuam, quaesumus Domine, mentibus nostris infunde, ut qui angelo nunciante Iesu Christi Filii tui incarnationem cognovimus, per passionem eius et crucem ad resurrectionis gloriam perducamur; per eundem Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania
Die Sancti Marci
25 Aprilis
Omnipotens Deus, qui beatum Marcum Evangelistam tuum ad Evangelicae praedicationis gratiam evexisti: Tribue quaesumus, nos semper sancto tuo Evangelio proficere, et fidei constantia stabiliri, ut non simus semper pueri, fluctuantes omni vento doctrinae; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Omnibus Sanctis
Die Sanctorum Philippi et Iacobi
1 Maii
Omnipotens Deus, qui Philippo et Iacobo apostolis tuis gratiam dedisti ad testificandum veritatem: Concede ut nos, memores victoriae eorum fidei, in vita et morte glorificemus Nomen Domini nostri Iesu Christi; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
In Visitatione Beatae Mariae Virginis

31 Maii
Pater caelestis, per cuius gratiam mater virgo Filii tui incarnati in eum pariendo beata erat, etiam beatior in tenendo verbum tuum: Concede ut nos, qui exaltationem humilitatis eius honoramus, exemplum devotionis voluntati tuae eius sequamur; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania
Die Sancti Barnabae
11 Iunii
Deus, concede ut exemplum famuli tui fidelis Barnabae imitemur, qui, non gloriam suam sed salutem Ecclesiae tuae petens, ex vita et substantia sua ad auxilium pauperum et propagationem Evangelii liberaliter donavit; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
In Nativitate Sancti Ioannis Baptistae
Die 24 Iunii
Omnipotens Deus, cuius providentia famulus tuus Ioannes Baptista mirabiliter natus est, et missus ut paenitentiam praedicando Filii tui Salvatoris nostri Iesu Christi viam praepararet: Fac nos eius doctrinam et sanctam vitam ita imitari, ut veram agamus paenitentiam iuxta ipsius praedicationem, et secundum eius exemplum constanter confiteamur veritatem, libere crimina reprehendamus, ac pro confessione veritatis mala patienter perferamus; per eundem Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Adventu
Die Sanctorum Petri et Pauli
29 Iunii
Omnipotens Deus, cuius beati apostoli Petrus et Paulus martyrio suo te glorificaverunt: Concede ut Ecclesia tua, doctrina et exemplo eorum erudita, atque Spiritu tuo in unitate coniuncta, semper perstet super fundamentum unum Iesum Christum Dominum nostrum; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
Die Sanctae Mariae Magdelanae

22 Iulii
Omnipotens Deus, cuius beatus Filius Mariae Magdalenae salutem corporis et mentis recreavit, et eam vocavit ad resurrectionem eius testificandam: Concede propitius ut ab omnibus infirmitatibus nostris gratia tua recuremur et te cognoscamus in virtute vitae aeternae eius; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Omnibus Sanctis
Die Sancti Iacobi

25 Iulii
Clemens Deus, hodie coram te recordamur famulum tuum et apostolum Iacobum, primum inter Duodecim qui pro Nomine Iesu Christi martyrium passus est; et te petimus ut super Ecclesiae tuae ductores effundas illum adfectum ministerii seipsum denegantis quo solo auctoritatem veram inter plebem tuam habeant; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
In Transfiguratione

Die 6 Augusti
Deus, qui in sancto monte testibus electis dilectum Filium tuum revelasti, in veste alba ac nitenti, mirabiliter transfiguratum: Concede propitius ut, liberati a perturbatione huius mundi, Regem in forma eius per fidem conspiciamus; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania
Die Sanctae Mariae Virginis

15 Augusti
Deus, qui ad te ipsum beatam Mariam Virginem, Matrem Filii tui incarnati, assumpsisti: Concede ut nos, qui per sanguinem eius redempti sumus, cum ea in gloria tui regni aeterni participes simus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Incarnatione
Die Sancti Bartholomaei
24 Augusti
Omnipotens sempiterne Deus, qui gratiam dedisti apostolo tuo Bartholomaeo, qua verbum tuum et vera fide acciperet et doceret: Da quaesumus ecclesiae tuae et amare quod credidit, et praedicare atque amplecti quod docuit; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
In Exaltatione Sanctae Crucis
Die 14 Septembris
Omnipotens Deus, cuius Filius Salvator noster Iesus Christus in cruce exaltatus est ut totum mundum ad se ipsum attraheret: Concede propitius ut nos, qui in mysterio redemptionis nostrae gloriamur, gratiam ad accipiendam crucem nostram et eum sequendum habeamus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Sancta Cruce
Die Sancti Matthaei
21 Septembris
Pater caelestis, tibi gratias agimus propter testimonium apostoli tui et evangelistae Matthaei Evangelio Filii tui Salvatoris nostri;  et te petimus ut, secundum exemplum eius, cum voluntatibus ac cordibus expeditis vocationem Domini nostri ad sequendum eum audiamus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
Die Sancti Michaelis et Omnium Angelorum

29 Septembris
Aeterne Deus, qui miro ordine Angelorum ministeria hominumque dispensas: Concede propitius, ut a quibus tibi ministrantibus in caelo semper assistitur, ab his in terra vita nostra muniatur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio in festo Trinitatis
Die Sancti Lucae
18 Octobris
Omnipotens Deus, qui famulum tuum Lucam medicum inspirasti ut caritatem et  virtutem salutarem Filii tui in Evangelio exponat: Clementer conserva eandem caritatem et virtutem salutarem in Ecclesia tua, ad laudem et gloriam Nominis tui; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Omnibus Sanctis
Die Sancti Iacobi Hierosolymitani

23 Octobris
Deus, concede quaesumus, ut secundum exemplum famuli tui Iacobi Iusti, fratris Domini nostri, Ecclesia tua ad orandum assidue, et ad reconciliandos omnes qui inter se inimicitiam gerunt, semper se dedat; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Omnibus Sanctis
Die Sanctorum Simonis et Iudae

28 Octobris
Deus, tibi gratias agimus propter societatem gloriosam apostolorum, et hodie praesertim propter Simonem et Iudam; et te petimus ut sicut fideles ac studiosi in missione fuerunt, ita cum devotione ardenti patefaciamus caritatem et misericordiam Domini nostri ac Salvatoris Iesu Christi; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Apostolis
Die Omnium Sanctorum


1 Novembris
Omnipotens Deus, qui coniunxisti electos tuos in una communione et societate mystici corporis Filii tui Domini nostri Iesu Christi: Da nobis sanctos tuos in omnibus virtutibus et bonis operibus imitari, ut ad ineffabile gaudium, quod praeparasti iis qui vere te diligunt, perveniamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Omnibus Sanctis
Die Gratiarum Actionis

Omnipotens et clementissime Pater, tibi gratias agimus pro frugibus in tempore eorum, et pro laboribus operariorum qui eas metunt. Fac nos, quaesumus, procuratores magnae largitatis tuae fideles, ad necessitatibus nostris providendum et ad omnibus egentibus subveniendum, ad gloriam Nominis tui; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum.  Amen.

Pro Orationibus Populi, licet Litaniam Gratiarum Actionis in pagina 836 [Libri Precum Publicarum] adhibere.

Praefatio in festo Trinitatis

Commune Sanctorum

Pro Martyre

Omnipotens Deus, qui famulo tuo [vel famulae tuae] N. libertatem ad confitendum coram regibus huius saeculi Nomen Salvatoris nostri Iesu Christi, et ad moriendum pro hoc fide virtutem dedisti: Concede propitius ut semper parati simus ad satisfactionem omni poscenti nos rationem de ea quae in nobis est spe, et ad patientiam voluntariam pro eodem Domino nostro Iesu Christo; qui tecum vivit et regnat in unitate Spiritus Sancti, Deus, per omnia saecula saeculorum. Amen.

vel

Omnipotens Deus, per cuius gratiam et virtutem martyr sanctus tuus [vel sancta tua] N. passionem vicit et fidelis usque ad mortem erat: Concede nobis, qui nunc eum [vel eam] cum gratiarum actione recordamur, fidelitatem ad te in hoc mundo confitendum, ut cum eo [vel ea] coronam vitae accipiamus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Sancto

Pro Missionario

Omnipotens sempiterne Deus, tibi gratias agimus propter famulum tuum [vel famulam tuam] N., qui ad praedicandum Evangelium populo __________ nationis [vel  __________ populo] vocasti. Produc, quaesumus, in hac regione et in omnibus regionibus evangelistas et regni tui nuntios, ut Ecclesia tua ininvestigabiles divitias Salvatoris nostri Iesu Christi evangelizet; qui tecum vivit et regnat in unitate Spiritus Sancti, Deus, per omnia saecula saeculorum. Amen.

vel

Omnipotens Deus, qui vis ut in sanctis tuis glorificeris, et famulum tuum [vel famulam tuam] N. in mundo lux esse produxisti: Luce, quaesumus, in cordibus nostris, ut nos etiam in nostra aetate annuntiamus laudem tui, qui nos ex tenebris in lucem tuam mirabilem vocasti; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio in die Pentecostes

Pro Pastore

Pater caelestis, plebis tuae Pastor, tibi gratias agimus propter famulum tuum [vel famulam tuam] N. qui in curando et educando gregem tuum fidelis erat; et te rogamus ut, sequentes eius exemplum et doctrinam vitae sanctae, gratia tua crescamus in mensuram aetatis plenitudinis Domini nostri et Salvatoris Iesu Christi, qui tecum vivit et regnat in unitate Spiritus Sancti, Deus, per omnia saecula saeculorum. Amen.

vel
Deus, Pater caelestis noster, qui famulum tuum [vel famulam tuam] N. [episcopum et] pastorem in Ecclesia tua esse et gregem tuum pascere produxisti: Da omnibus pastoribus abundanter  Spiritus Sancti dona, ut in familia tua sicut veri servi Christi et procuratores divinorum mysteriorum ministrent; per eundem Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Sancto

Pro Theologo et Doctore

Deus, qui per Spiritum Sanctum alii das sermonem sapientiae, alii autem scientiae, et alteri fidem in eodem Spiritu: Benedicimus Nomini tuo propter dona gratiae in famulo tuo [vel famula tua] N. manifestata, et te rogamus ut Ecclesia ab donis tantis nunquam destituatur; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

vel

Omnipotens Deus, qui famulo tuo [vel famulae tuae] N. charismata ad intellegendam et docendam, sicut in Christo Iesu est, veritatem dedisti: Concede propitius ut per hanc doctrinam te unicum Deum verum cognoscamus, et Iesum Christum a te missum; qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Sancto, vel in festo Trinitatis

Pro Monacho

Deus, cuius beatus Filius pauper factus est ut per eius paupertatem divites fiamus: Libera nos a cupiditate huius mundi immodica ut, devotione famuli tui [vel famulae tuae] N. inspirati, tibi ex animo serviamus et divitias venturi saeculi capiamus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

vel

Deus, per cuius gratiam famulus tuus [vel famula tua] N., flamma caritatis tuae incensus [vel incensa], ardens ac lucens in Ecclesia tua lux factus [vel facta] est: Concede nobis quoque ut cum caritatis et disciplinae spiritu incensi fiamus, et sicut filii lucis coram te ambulemus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Sancto

Pro Sancto vel Sancta

Omnipotens Deus, nobis magnam nubem testium circumdedisti: Concede ut nos, confirmati bono exemplo famuli tui [vel famulae tuae] N., perseveremus in proposito nobis certamine currendo, dum denique cum eo [vel ea] ad aeternum gaudium tuum perveniamus; per Iesum Christum auctorem fidei et consummatorem, qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel

Deus, qui nos adduxisti ad multorum milium angelorum frequentiam, et spiritus iustorum perfectorum: Concede propitius ut, per nostram peregrinationem terrestrem, in communione eorum maneamus, et in nostra patria caelesti eorum gaudii participes fiamus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

vel

Omnipotens Deus, qui nos unum cum sanctis tuis in caelo et in terra Spiritu Sancto tuo fecisti: Concede propitius ut, in peregrinatione terrestri nostra, hac caritatis precumque communione semper adiuvemur, atque nos ipsos testimonio potestati et misericordiae tuae eorum circumdatos esse cognoscamus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Sancto
Occasiones Diversae
Ad libitum, sub praeceptis quae exponunter in Kalendario Anni Ecclesiastici (incipiens in pagina 15 Libri Precum Publicarum).
1. De Sanctissima Trinitate
Omnipotens Deus, qui aeternam substantiam tuam maiestatis gloriosae ac caritatis perfectae revelasti Ecclesiae unum Deum in Trinitate Personarum: Da nobis gratiam ut in confessione huius fidei perseveremus et in te adorando constanter maneamus; O Pater, et Filius, et Spiritus Sanctus, qui vivis et regnas, Deus, per omnia saecula saeculorum. Amen.
Praefatio in festo Trinitatis
2. De Spiritu Sancto
Omnipotens et clementissime Deus, concede quaesumus ut inhabitatione Sancti Spiritus ad ministerium tuum illuminemur et roboremur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio in die Pentecostes
3. De Angelis Sanctis
Deus, qui miro ordine Angelorum ministeria hominumque dispensas: Concede propitius, ut a quibus tibi ministrantibus in caelo semper assistitur, ab his in terra vita nostra muniatur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio in festo Trinitatis
4. De Incarnatione
Deus, qui humanae substantiae dignitatem mirabiliter condidisti, et mirabilius reformasti: Da nobis eius divinitatis esse consortes, qui humanitatis nostrae fieri dignatus est particeps, Iesus Christus, Filius tuus, Dominus noster; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Epiphania
5. De Sancta Eucharistia
Collecta apta praecipue feriis quintis

Deus, qui nobis sub Sacramento mirabili passionis tuae memoriam reliquisti: Tribue, quaesumus, ita nos Corporis et Sanguinis tui sacra mysteria venerari, ut redemptionis tuae fructum in nobis iugiter sentiamus; qui vivis et regnas, cum Deo Patre in unitate Spiritus Sancti, Deus, per omnia saecula saeculorum. Amen.
Praefatio de Epiphania
6. De Sancta Cruce
Collecta apta praecipue feriis sextis

Omnipotens Deus, cuius dilectus Filius pro nostra redemptione dolorem et ignominiam crucis libenter passus est: Da nobis virtutem, quaesumus, ut crucem nostram tollamus et eundem sequamur; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Sancta Cruce
7. De Omnibus Christianis Baptizatis
Domine Deus, concede omnibus, qui in mortem et resurrectionem Filii tui Iesu Christi baptizati sunt, ut sicut vitam praeteritam peccati deposuimus, ita in spiritu mentium nostrarum renovemur, et in iustitia et vera sanctitate vivamus; per eundem Dominum nostrum Iesum Christum Filium tuum, qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Baptismo
8. De Defunctis
Omnipotens Deus, famulum tuum [vel famulam tuam] N. coram te recordamur; et te petimus ut, portis vitae maioris ei aperitis, eum [vel eam] in ministerium laetum tuum magis magisque accipias, ut cum omnibus qui antehac tibi fideliter serviverunt, communicet aeternam victoriam Iesu Christi Domini nostri; qui tecum vivit et regnat in unitate Spiritus Sancti, Deus, per omnia saecula saeculorum. Amen.
vel

Domine Deus sempiterne, qui omnes animas in vita tenes: Da, quaesumus, Ecclesiae tuae in paradiso et in terra lucem tuam et pacem; et concede propitius ut, sequentes bona exempla eorum qui hic tibi servierunt et nunc requiescunt, postremo una cum illis in gaudium tuum perpetuum introeamus; per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Defunctis
9. De Regno Christi

Omnipotens sempiterne Deus, qui in dilecto Filio tuo, universorum Rege, omnia instaurare voluisti: Concede propitius, ut cunctae familiae Gentium, peccati vulnere disgregatae, eius suavissimo subdantur imperio; qui tecum vivit et regnat in unitate Spiritus Sancti, Deus, per omnia saecula saeculorum. Amen.
Praefatio de Ascensione, vel Praefatio de Baptismo
10.  Ad Baptisma

Omnipotens Deus, qui per baptisma nostrum in mortem resurrectionemque Filii tui Iesu Christi, e vita veteri nos convertisti: Concede ut nos, in illo ad vitam novam renati, in iustitia sanctitateque vivamus omnibus diebus vitae; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Baptismo

11.  Ad Confimationem

Concede, omnipotens Deus, ut nos, in mortem resurrectionemque Filii tui Iesu Christi baptizati et e vita veteri peccati redempti, in Spiritu Sancto renovemur, et in iustitia sanctiateque vera vivamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Baptismo, vel Praefatio in die Pentecostes

12.  De Festo Die Anniversario Dedicationis Ecclesiae

Omnipotens Deus, ad cuius gloriam nos dedicationem huius domus orationis celebramus: Tibi gratias agimus propter societatem aliorum qui in hoc loco te venerati sunt, et rogamus ut omnes qui hic te quaerunt inveniant, et laetitia tua paceque impleantur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Litania Gratiarum Actionis pro Ecclesia, in pagina 578 [Libri Precum Publicarum] pro Orationibus Populi adhibeatur.

Praefatio de Dedicatione Ecclesiae

13.  Pro Conventu Ecclesiastico

Omnipotens aeterne Pater, qui Spiritum Sanctum nobis dedisti ut nobiscum semper inhabitet: Benedic, quaesumus, gratia eius praesentiaque episcopos et alios clericos laicosque in Nomine tuo hic congregatos (vel nunc congregatos vel mox congregandos) ut Ecclesia tua, in vera fide servata, mentem exsequatur illius qui eam dilexit et pro ea se dedit Filius tuus Iesus Christus Salvator noster; qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio in die Pentecostes, vel Praefatio de Tempore

14.  Pro Unitate Ecclesiae

Omnipotens Pater, cuius beatus Filius ante Passionem pro discipulis suis oravit ut unum sint sicut tu et ille unum estis: Concede ut Ecclesia tua, in caritate et oboedientia tibi conexa, in uno corpore ab uno Spiritu coniugatur, ut mundus credat in illum qui misisti, Filium tuum Iesum Christum Dominum nostrum; qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Baptismo, vel Praefatio in festo Trinitatis

15.  Pro Ministerio (Diebus Quattuor Temporum)

Ad dies consuetos vel alia tempora
I.  Pro ordinandis
Omnipotens Deus, omnium bonorum dator, qui divina providentia tua varios ordines in Ecclesia constituisti: Da gratiam tuam, supplices quaesumus, iis omnibus ad quodvis officium vel ministerium pro plebe tua [iam] vocatis: et eos doctrinae tuae veritate ita adimple, et vitae innocentia adorna, ut in conspectu tuo fideliter ministrent, ad magni tui Nominis gloriam, et ad profectum sanctae Ecclesiae tuae; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Apostolis

II.  Pro elegendis aptis ad ministerium
Deus, qui apostolos tuos ad ministros ubique ordinandos eduxisti: Concede ut, moderatione Spiritus Sancti, Ecclesia aptos ad ministerium Verbi et Sacramenti elegat, et eos in opere regni tui proficiendi sustineat; per Pastorem et Episcopum animarum nostrarum, Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore

III.  Pro omnibus Christianis in vocatione sua

Omnipotens sempiterne Deus, cuius Spiritu totum corpus Ecclesiae sanctificatur et regitur: Exaudi nos pro universis ordinibus supplicantes, ut gratiae tuae munere, ab omnibus tibi gradibus fideliter serviatur. Per Dominum nostrum Iesum Christum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Baptismo, vel de Tempore

16.  Pro Missione Ecclesiae

Deus, qui ex uno sanguine omne genus hominum fecisti, et beatum Filium misisti ad evangelizandum pacem eis qui longe sunt et eis qui prope: Concede ut omnes ubique te quaerant et inveniant; confer gentes in ovile tuum; effunde Spiritum tuum super omnem carnem; et accelera regnum tuum adveniens; per Christum Dominum nostrum. Amen.

vel
Deus omnium nationum orbis terrarum: Memorare multitudinis hominum qui in imagine tua creati sunt sed opus salutiferum Salvatoris nostri Iesu Christi non cognoverunt; et concede ut, orationibus laboribusque tuae Ecclesiae sanctae, ad te agnoscendum et adorandum, sicut revelatus es in Filio tuo, ducantur; qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore, vel Praefatio in die Pentecostes

17.  Pro Patria
Domine Deus omnipotens, qui omnes gentes orbis terrarum pro gloria tua fecisti, ut tibi in libertate paceque serviant: Da plebi nationis nostrae studium iustitiae virtutisque patientiae, ut libertatem nostram secundum tuam voluntatem misericordem exerceamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Vel Collecta pro Die Libertatis adhibeatur.

Praefatio in festo Trinitatis

18.  Pro Pace

Omnipotens Deus; excita, quaesumus, in omni corde veram dilectionem pacis, et eos qui consiliantur de rebus publicis orbis terrarum sapientia tua guberna; ut imperium tuum in tranquillitate augeatur, donec terra cum cognitione caritatis tuae repleatur; per Christum Dominum nostrum. Amen.

Praefatio de Tempore

19.  Pro Diebus Rogationis

Ad dies consuetos vel alia tempora

I. Pro fecundis temporibus
Omnipotens Deus, Domine coeli et terrae: Humiliter te petimus ut messes terrae marisque ad usum nostrum largitate tua dones et serves, atque prosperes eos qui diligenter metunt, ut nos e manu tuo bona constanter accipientes tibi gratias semper agamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore

II. Pro Commercio et Industriis
Omnipotens Deus, cuius Filius Iesus Christus in vita terrena sua operis nostri particeps fuit et laborem nostrum sanctificavit: Plebi tuae adesto ubi quisque laborat; illos qui industrias et commercium in hac terra gerunt fac obedientes voluntati tuae; et nobis omnibus concede ut opera nostra debita reverentia agamus, et pro labore nostro compensationem debitam accipiamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Praefatio de Tempore

III. Pro procuratione creationis

Creator misericors, cuius manus aperta est ad desideria omnium viventium explendum; Fac nos pro providentia diligenti tua gratos; et concede ut, recordantes rationem quam denique reddemus, bonorum tuorum fideles procuratores nosipsos praebeamus; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore

20. Pro Aegrotis

Pater coelestis, vitae salutisque donator: Famulis aegrotis tuis succurre, et eos confirma, et da illis qui necessitatibus eorum serviunt virtutem tuam sanantem, ut eos (vel N., vel NN.) pro quibus orationes nostrae offeruntur in infirmitate confirmentur et curae diligenti tuae confidant; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Praefatio de Tempore

Postcommunio in pagina 457 [Libri Precum Publicarum] adhibeatur.

21.  Pro Iustitia Publica

Omnipotens Deus, qui nos in imagine tua fecisti: Da nobis gratiam ut malo impavide repugnemus et cum oppressione numquam pacificemus; et, ad reverendum usum libertatis nostrae, adiuva nos ut eam exerceamus ad iustitiam servandam in communitatibus nostris et in nationibus, ad gloriam tuae nominis sanctae; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Praefatio de Tempore

22.  Pro Ministerio Publico

Pater coelestis, cuius Filius non venit ministrari, sed ministrare: Omnes benedic qui vestigia eius sequentes ad ministerium aliis se dedunt; ut cum sapientia, et patientia, et fortitudine in nomine eius ministrent patientibus, amicorum inopibus, et indigentibus, pro caritate illius qui pro nobis animam suam deposuit, Filii tui Salvatoris nostri Iesu Christi, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore
23.  Pro Educatione

Omnipotens Deus, fons omnis sapientiae: Spiritu sancto docentes et discentes illumina ut, gaudentes in cognitione veritatis tuae, a progenie in progenies te adorent et tibi serviant; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore

24.  Pro Vocatione in Operibus Quotidianis

Omnipotens Deus Pater noster coelestis, qui et in caelis et in terra gloriam tuam enarras et opera manuum tuarum annuntias: Libera nos in negotiis nostris diversis e serviendo solis nobismetipsis ut opus faciamus quod nobis praeparasti in veritate et forma pro bono publico; propter illum qui venit inter nos formam servi accipiens, Filium tuum Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore

25.  Pro Commemoratione Laborantium

Omnipotens Deus, qui sic vitas nostras invicem coniunxisti ut omnia opera nostra, aut bono aut malo, omnes vitas alias attingeant: Sic dirige nos in operibus nostris ut, non pro nobismetipsis solis, sed pro bono publico ea peragamus; et admone nos, quaerentes pro labore nostro debitam compensationem, de spebus iustis aliorum laborantium, et excita curam nostram pro laboris privatis; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Praefatio de Tempore

